
Durante oito cursos tiven o privilexio de formar parte da comu-
nidade educativa da Escola de Educación Infantil de Barrio-

novo (Arteixo-A Coruña), un espazo vivo e activo de aprendizaxe 
compartida. O corazón da escola é a súa biblioteca, a biblioBN[1], 
xeradora do proxecto anual de traballo e centro de recursos para 
a aprendizaxe.

As tecnoloxías sempre tiveron un gran peso no noso centro debido 
a que cremos que a súa linguaxe forma xa parte da nosa vida edu-
cativa e, como tal, procuramos desenvolvela na busca, tratamento 
e exposición da información, no fomento da creatividade, no tra-
ballo coas competencias e coa diversidade e autonomía do alum-
nado. 

No curso 2016/17, pasamos a ser un centro LÍA.2[2] co apoio e 
orientación da Asesoría de bibliotecas escolares. Decidimos entón  
habilitar unha aula da planta baixa como extensión da biblioBN e 
bautizámola como Espazo Fedelleiro[3]. Un lugar de acción, experi-
mentación, manipulación, creación e xogo. Foron trasladados alí os 
fondos informativos, de arte e matemáticas, xunto con todas as fe-
rramentas TIC coas que contaba o centro.

[1] Biblioteca Barrionovo BiblioBN - https://bibliobn.blogspot.com/
[2] Proxecto Lía 2: https://www.edu.xunta.gal/biblioteca/blog/?q=node/1127
[3] Espazo Fedelleiro da BiblioBN: http://bibliobn.blogspot.com/2017/10/pesentamos-o-espazo-fedelleiro.
html

A creación deste espazo supu-
xo brindar a alumnado, profe-
sorado e familias un ambiente 
aberto e creativo onde se le-
van a cabo actividades de ma-
nipulación, artísticas, lúdicas, 
multimedia… que fomentan e 
promoven o acceso a unha al-
fabetización múltiple e a unha 
aprendizaxe colaborativa.

ACTIVIDADES 
DESENVOLTAS NO ESPAZO 
FEDELLEIRO

Neste espazo desenvólvense 
unha serie de actividades sis-
tematizadas, sendo unha de-
las o Obradoiro de Arte, de 
dúas horas semanais para cada 
unha das tres aulas do cen-
tro. Un obradoiro que se man-
tén no tempo desde o curso 
2010/2011, e que ten como 
obxectivo achegarnos ao mun-
do da Arte como unha linguaxe 
de expresión da nosa socie-
dade. Así, aprendemos dos e 
das artistas, das súas técnicas 
e recursos e, ante todo, apren-
demos a desenvolver a nosa 
capacidade expresiva e crea-
tiva. Facilitamos ao alumnado 
recursos, materiais e sopor-
tes que aprendemos a utilizar 
a través de actividades signifi-
cativas vinculadas co proxecto 
anual de traballo. 

Entre estes, están as ferramen-
tas tecnolóxicas con que con-
tamos. Na escola aprendemos 
que a tecnoloxía está ao noso 
servizo, e non nós ao servizo 
dela. Empregámolas en con-

textos significativos de apren-
dizaxe, sabendo por e para 
que as precisamos, ao tempo 
que imos comprendendo e co-
ñecendo o mundo que nos ro-
dea.

Unha das nosas primeiras in-
cursións foi aprender o uso do 
escáner. Inspirándonos nos re-
ady-made de Eugenio Grane-
ll[4], escaneamos composicións 
realizadas con obxectos co-
tiáns da nosa escola, apren-
dendo a gardar a imaxe obtida 
nunha carpeta co noso nome. 
Andando o tempo, e xa cos 
dispositivos móbiles e a app 
Scanbot, dixitalizamos as no-
sas creacións que partían 

[4] Arte de Eugenio Granell: 
http://ticsbn.blogspot.com/2013/04/arte-co-
escaner_9776.html

dunha lectura e os cadros de 
Malévitch[5]. A app permítenos 
modificar a imaxe no momen-
to, prescindindo dun editor. 
Pero si precisamos dos edito-
res de fotos para outras activi-
dades de creación a partir de 
imaxes, nas que traballamos 
con Prisma, Paint art e Pick-
monkey[6] para as nosas crea-
cións do Día de Rosalía.

Un dos equipamentos que 
máis atrae o alumnado é a 
mesa de luz, unha oportuni-
dade para crear coa capacida-
de transformadora da mesma. 
Dentro do proxecto “A volta a 
Galicia en 284 días” achegá-
monos á figura e obra de Ma-
ruja Mallo[7] actuando sobre as 

súas Naturezas Vivas impresas 
en acetato. E tamén coa serie 
Viaxeiros do Éter polo Día das 
Artes Galegas.

Ademais rescatamos equipos 
que indican que as novas tec-

[5] Arte de Malevitch: 
http://novosnobarrio.blogspot.com/2018/03/
malevich-branco-sobre-branco.html
[6] Celebración Rosalía de Castro: 
http://bibliobn.blogspot.com/2017/02/rosaliate-
dia-de-rosalia-de-castro-2017.html
https://bibliobn.blogspot.com/2018/02/impresion-
3d-carauta-de-rosalia.html
[7] Arte de Maruja Mallo: 
http://novosnobarrio.blogspot.com/2017/10/
bestiario-de-galicia-maruja-mallo.html
http://bibliobn.blogspot.com/2017/03/dia-das-
artes-galegas-maruja-mallo.html

noloxías non o son tanto, un 
retroproxector[8] agardaba por 
nós no almacén e acudimos ao 
seu rescate. Caixas con mate-
riais translúcidos e unha lona 
branca convidaron a crear.

A ROBÓTICA NO ESPAZO 
FEDELLEIRO

Ao tempo, a robótica chegou 
ao Espazo Fedelleiro para que-
dar. Dos escornabots apren-
demos non só a súa montaxe 
e programación, senón que 
tamén aprendemos de Arte e 
debuxo. Equipámolos con ro-
tuladores de cores e progra-
mamos os nosos deseños[9]. 
Xogamos con patróns (plan-
tillas) que recollían imaxes 
dunha exposición de Urbano 
Lugrís[10] que visitaramos con 
anterioridade. Traballamos 
con cadros de dobre entrada, 
afianzando a orientación espa-
cial e a discriminación visual.

E, xunto cos escornabots, á 
nosa escola chegou a impreso-
ra 3D. O obxectivo era impri-
mir as pezas plásticas destes 
robots, pero logo o seu uso 
foise ampliando a material di-
dáctico e deseño e creación 
de pezas. E así, cunha táboa 
enteada, acrílicos e material 
reciclado e a torre impresa, re-
creamos a nosa Torre de Hér-
cules[11]; así como un mar de 

[8] Retroproxector: 
http://bibliobn.blogspot.com/2018/03/nova-lona-
para-os-momentos-retro.html
[9] Arte con escornabot: 
http://novosnobarrio.blogspot.com/2017/02/
creando-co-escornabot.html
[10] Arte de Urbano Lugrís: 
https://bibliobn.blogspot.com/2017/04/o-senor-
lugris-e-o-escornabot.html
[11] Torre de Hércules: 
http://novosnobarrio.blogspot.com/2018/06/
acrico-sobre-tablina-enteada.html

acuarela para a balea de Lu-
grís; e o alumnado de 3 anos 
deseñou e imprimiu un bar-
quiño para completar a Mariña 
coa que despediamos o curso. 

Alén dos equipamentos, tamén 
as aplicacións que imos apren-
dendo, axúdannos a desenvol-
ver as nosas capacidades. Así, 
co Stopmotion gravamos a re-
creación dos teselados de Es-
cher ou a dun Mondrián[12], e 
co Croma entramos nos cadros 
de Colmeiro[13], viaxando polo 
mundo das feiras e panadeiras.

ALÉN DO RECINTO 
ESCOLAR

Pero o traballo coa Arte en Ba-
rrionovo vai alén do recinto es-
colar, pois é imprescindible 
dialogar coas obras nos espa-
zos que habitan. Deste modo, 
todos os cursos, en colabora-
ción co seu departamento di-
dáctico, realizamos unha visita 
ao Museo de Belas Artes da 
Coruña que está relacionada 
coa temática do noso proxec-
to anual. En ocasións o per-
corrido vai acompañado de 

[12] Arte e StopMotion: 
http://ticsbn.blogspot.com/2014/02/teselado-de-
escher.html
http://novosnobarrio.blogspot.com/2014/10/arte-
na-rua-stopmotion-de-mondrian.html
[13] Arte e Chroma: 
https://bibliobn.blogspot.com/2018/01/blog-
post.html

ferramentas dixitais que en-
riquecen o mesmo. Así, con 
motivo do Día das Bibliotecas 
xogamos aos cromos Cazan-
do Artes[14], e tanto o álbum de 
cromos como as obras do Mu-
seo gardaban sorpresas que 
desvelamos grazas á Realida-
de Aumentada.

Nese mesmo espazo, demos 
una volta a Galicia[15] a través 
da súa música e a súa arte, que 
foi posible grazas a un panel 
con códigos QR.

Estes son só algún exemplos 
desta aprendizaxe conxunta 
encamiñada a adquirir e des-
envolver  linguaxes que nos 
fan cidadáns autónomos e 
comprometidos.

[14] Museo e RA: 
https://bibliobn.blogspot.com/2016/10/cazando-
artes-no-dia-das-bibliotecas_21.html

galicia-no-museo-de-belas-artes.html


